
1993ko maiatzak 23 IRITZIA 

Ekainaren 6a 
TXILLARDEGl 

EZ dut oso gogoko 
hauteskundeei buruz 
idaztea. Baina are gutxia-
go 'ilargian' bizi naizela 
inori sinesteko aitzekiarik 
ematea. 

Eta hori deta bide, bi hitz datozen hautes-
kunde horietaz. 

Nik badakit (eta abertzale guztiek jakin 
behar lukete hau guztiz garbiki) neure boza nori 
ez diodan emango. 

Hasteko, partidu espainolistei: berrehun urte 
honetan Hegoaldean ikusi duguna ikusirik. 
euskal boto bakar bat ere ez lukete bildu behar 
PSOEk. PPk eta gainerakoek. Honen helbu-
ruan ez dago inolako Euskal Herririk, 'regiòn 
càntabro-oriental' batentzako lekua egon ba-
daiteke ere. 

PNVari, partidu española eta españolista 
denez, ez lioke abrtzale batek ere bere botoa 
eman beharko Ikastolen sarea pozointzea, 
puskatzea eta erregalatzea; euskal telebista, 
espainiar zulo bihurtzea bigarren kanalean; 
EGUNKARIA itotzen saiatzea; AEK, UEU, eta 
abar, hiltzen saiatzea; politika-mundua ma-
fia-kutsuz kirastea; industriaren hondamendia 
bedeinkatzea; polizian eskuak libre uztea; eta 
abar luze bat, aski eta larregi dira PNVari botoa 
inolaz ere ez emateko. 

EA-EUE izan daiteke agian baten edo bes-
teren burutazioa. Hots, horrek ere, bere jatorri 
bikoitzaren loturak ezin hautsirik, eta jarrera 
abertzalerik ezin hautaturik (eta, beraz, de fac-
to, PNV-aren morroin leial jokaturik), azkenik 
gabeko zalantza-sokara eramango gintuzke. 
'Les preuves sont là'. 

Ez da HB baizik gelditzen. Eta hauxe idatzi 
nuen 'Enbata'ko artikuluan: 'HB est le dernier 
espoir de notre peuple'. Azkeneko esperantza, 
bai. Itzulpenetan, gero... ahantzia! Saltsa sortu 
nahiz... Jakina. 

Madrilen ez dugu abertzaleok ezer 'pinta-
tzen'. Noski! Aukeraturik ere, ez genuke inoiz 
hara joan behar, Arana-Goirik zuzen ikusi zuen 
bezala... Garbi dago. Jokoan sartzeari, ez. 

Baina botorik ez ematea ere, ez zait bidezko 
iruditzen: abstentzioa, agintearen alde doa. 

Botoa eman behar da datorren 6an, beraz. Eta 
boto hori HBri eman behar zaio. 

Nik, behintzat, horixe egingo dut. 




